
 

 

 

 

 

Senin, 25 Maret 2024 

Ogen : Juna 3: 1-10 

 
  

Jera dingen ngikutken kata Tuhan 



 

 
 

era e si tuhuna mberat kal dingen mesera guna 

ngelakokensa. Engkai? Sabap kita arus ngelepasken, 
berubah ras nadingken kerina si nggo siakap enak ras 

nikmat. I bas bahasa Ibrani, jera, tobat e me syuv si ertina 
berbalik arah, i bas bahasa Junani e me metanoia si ertina 
perubahen pikiren. Tentu mesera nge. Tapi adi si oge nas ta 

sendah, maka lit sada si menarik i je. Juna terjeng ngerana ntah 
khotbah singkat tapi alu sekejap ras cepat minter kalak Niniwe 
jera. Nina Juna menaken khotbahna i bas ayat 4” empat puluh 

war nari ikernepken Tuhan me kuta Niniwe.” Kai si terjadi i je? 
Si pemena turah kesadaren (ay.5), labo mehuli lagu langkah si 

enggo idalanina. si peduaken erkadiola (ay.6-7), lano kepe lit 
gunana, meriah kentisik ngenca tapi ukumen me jadi upahna.  
Si peteluken e me perubahen total (ay.8-9). Enda me puncana 

jera e, lit perubahen si mbelin. Sedar, menyesal ras lanai 
ngulangisa nari. Teptep wari enggo benakenna erdalan I abs 
pengajaren Tuhan. 

I bas tradisi kalak Kristen terkhusus Roma Katolik lit i je Rabu 
Abu. Si enda ilakoken i bas wari rabu pertama ope lenga minggu 

pra paskah si enem setengah minggu. Rabu abu jadi momen 
peringeten kerna kematen manusia ras rekonsiliasi ras Tuhan. 
Rabu abu pe jadi tanda ibenaken masa pertobaten pra paskah 

si biasana ilakoken alu pembagin abu ras puasa. Dua si jadi 
palas rabu abu enda e me Markus 1 : 15,” jeralah janah teklah 

nandangi Berita si Meriah!” ras  Kejadin 3: 19,” i bas taneh nari 
kam ijadiken, janah jadi taneh ka kam mulihken.” Kalak si tek 
iajuk guna jera i bas dosa-dosana nari dingen erdame ras 

Tuhan. Kalak si tek pe tetap  perlu jera, ras ngikutken Tuhan. 

 Erdalan ras Tuhan segedang geluh 



 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 


